
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সোনার তরী
১৯৩




বিদ্যুতের বেগে; অনায়াস সে মহিমা,

হিংসাতীব্র সে আনন্দ, সে দৃপ্ত গরিমা,

ইচ্ছা করে, একবার লভি তার স্বাদ।

ইচ্ছা করে, বার বার মিটাইতে সাধ

পান করি বিশ্বের সকল পাত্র হতে

আনন্দমদিরাধারা নব নব স্রোতে।



হে সুন্দরী বসুন্ধরে, তোমা-পানে চেয়ে

কতবার প্রাণ মোর উঠিয়াছে গেয়ে

প্রকাণ্ড উল্লাসভরে। ইচ্ছা করিয়াছে,

সবলে আঁকড়ি ধরি এ বক্ষের কাছে

সমুদ্রমেখলা-পরা তব কটিদেশ;

প্রভাতরৌদ্রের মতো অনন্ত অশেষ

ব্যাপ্ত হয়ে দিকে দিকে অরণ্যে ভূধরে

কম্পমান পল্লবের হিল্লোলের ’পরে

করি নৃত্য সারাবেলা করিয়া চুম্বন

প্রত্যেক কুসুমকলি, করি আলিঙ্গন

সঘন কোমল শ্যাম তৃণক্ষেত্রগুলি,

প্রত্যেক তরঙ্গ-’পরে সারাদিন দুলি

আনন্দদোলায়; রজনীতে চুপে চুপে

নিঃশব্দচরণে বিশ্বব্যাপী নিদ্রারূপে

তোমার সমস্ত পশু-পক্ষীর নয়নে

অঙ্গুলি বুলায়ে দিই, শয়নে শয়নে

নীড়ে নীড়ে গৃহে গৃহে গুহায় গুহায়

করিয়া প্রবেশ, বৃহৎ অঞ্চল-প্রায়

আপনারে বিস্তারিয়া ঢাকি বিশ্বভূমি

সুস্নিগ্ধ আঁধারে।

		 এই পাতা শেষ সম্পাদিত হয়েছে ১২:২২টার সময়, ২০ আগস্ট ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

